ЌОНУНИ ЉУМЊУРИИ ТОЉИКИСТОН


                          Дар бораи мањдуд намудани истифодаи мањсулоти тамоку
                                                           (АМОЉТ, соли 2010, №12, мод.811)
Ќонуни мазкур асосњои њуќуќии мањдуд намудани истифодаи мањсулоти тамокуро бо маќсади пешгирии беморињо ва њифзи саломатии ањолї муайян менамояд.

Моддаи 1. Мафњумњои асосї
Дар Ќонуни мазкур мафњумњои асосии зерин истифода мешаванд:

- мањсулоти тамоку- мањсулотест барои кашидан, хоидан ё бўй кардан, ки дар зарфи истеъмолї ва ё дар бастањои махсус љойгир карда шудааст, аз љумла сигаретаи бо дудполо (бо филтр), сигаретаи бе дудполо (бе филтр), папиросњо, сигарањо, чилимтамоку, нос;

- кашидани тамоку - нафаскашии дуди мањсулоти сўзандаи тамоку, хоидан ё бўй кардани он, кашидани нос;

- никотин – моддаи зањрноке, ки дар таркиби тамоку мебошад;

- ќатрон - мањсулоти зањрноки сўзандаи тамоку, ки њангоми сўхтани он њосил шуда, боиси пайдошавии беморї мегардад.

Моддаи 2. Ќонунгузории Љумњурии Тољикистон  дар бораи мањдуд намудани истифодаи мањсулоти тамоку
Ќонунгузории Љумњурии Тољикистон дар бораи мањдуд намудани истифодаи мањсулоти тамоку ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќї ва санадњои њуќуќии байналмилалие, ки Љумњурии Тољикистон онњоро эътироф намудааст, иборат мебошад.

Моддаи 3. Иљозатномадињї ба фаъолият оид ба истењсол, воридот ва содироти мањсулоти тамоку
Фаъолият оид ба истењсол, воридот ва содироти мањсулоти тамоку мутобиќи Ќонуни Љумњурии Тољикистон «Дар бораи иљозатномадињї ба баъзе намудњои фаъолият» амалї карда мешавад.

Моддаи 4. Танзими фаъолият оид ба истењсол, воридот, содирот, фурўши яклухт ва чаканаи мањсулоти тамоку

1. Истењсол, воридот, содирот, фурўши яклухт ва чаканаи мањсулоти тамокуе, ки дар таркиби он никотин ва ќатрон аз меъёрњои гигиении  тасдиќнамудаи маќомоти ваколатдори давлатї дар соњаи тандурустї зиёд мебошанд, манъ аст. Нишондињандањои таркибии моддањои зараровар аз меъёрњои зерин зиёд буда наметавонанд:

- барои сигаретањои бо дудполо (бо филтр) - дар таркиби дуди онњо 14 миллиграмм ќатрон ва 1,2 миллиграмм никотин ба як сигарета;

- барои сигаретањои бе дудполо (бе филтр) – дар таркиби онњо 16 миллиграмм ќатрон ва  1,3 миллиграмм никотин ба як сигарета.

2. Бастаи мањсулоти тамоку (барои сигаретањо) бояд дорои навиштаљоти огоњкунандаи асосї ва иловагї оид ба зарари кашидани тамоку ва навиштаљоти иттилоотї оид ба меъёри ќатрон ва никотин дар он бошад.

3. Навиштаљоти огоњкунандаи асосї ва иловагї оид ба зарари кашидани тамоку дар бастаи мањсулоти он тибќи талаботи Регламенти техникї љой дода мешавад.

4. Истењсолкунандаи мањсулоти тамоку бояд аз номгўи тасдиќнамудаи маќомоти ваколатдори давлатї дар соњаи тандурустї чор намуди навиштаљоти иловагиро оид ба зарари кашидани тамоку интихоб намояд. Намудњои интихобгардидаи навиштаљоти иловагї оид ба зарари кашидани тамоку бояд дар тарафњои пањлўии бастањои мањсулоти тамоку љойгир карда шаванд.

5. Дар яке аз тарафњои пањлўии бастаи сигаретањо мутобиќи стандартњои давлатї бояд навиштаљоти иттилоотї оид ба мављуд будани никотин ва ќатрон дар таркиби онњо низ љойгир карда шавад. Навиштаљоти мазкур бояд на кам аз чор фоизи масоњати тарафи пањлўии бастаи мањсулоти тамокуро ишѓол намояд.

6. Ба навиштаљот дар бастаи мањсулоти тамоку талаботи зерин пешнињод карда мешавад:

- навиштаљот бояд даќиќ ва хоно бошад;

- навиштаљот бояд тавре љойгир шуда бошад, ки њангоми кушодани бастаи мањсулоти тамоку матни он пурра боќї монад;

- навиштаљот бояд дар ќисми берунии баста ба таври аён чоп ва баста бо пардаи шаффоф борпеч карда шавад.

Моддаи 5. Манъи фурўши сигарета, сигара, папирос ва дигар мањсулоти тамоку
1. Фурўши сигарета, сигара, папирос ва дигар мањсулоти тамоку дар њудуд ва назди муассисањои тандурустї, фарњангї, динї, варзишї ва таълимї, инчунин дар масофаи на камтар аз сад метр аз сарњади њудуди муассисањои таълимї манъ аст.

2. Дар њудуди Љумњурии Тољикистон фурўши мањсулоти тамоку ба ноболиѓон манъ аст.

3. Фурўши сигарета, сигара, папирос ва ё дигар мањсулоти тамоку бо истифода аз таљњизоти автоматї манъ аст.

4. Дар њудуди Љумњурии Тољикистон машѓул шудани ноболиѓон ба фурўши мањсулоти тамоку манъ аст.

Моддаи 6. Рекламаи тамоку ва мањсулоти тамоку

Рекламаи тамоку ва мањсулоти тамоку мутобиќи Ќонуни Љумњурии Тољикистон «Дар бораи реклама» ба танзим дароварда мешавад.

Моддаи 7. Манъи кашидани тамоку дар дохили биноњои маъмурї
1. Кашидани тамоку дар дохили биноњои маъмурї,  њуљрањои кории  ташкилотњои давлатї ва ѓайридавлатї, муассисањои тандурустї, фарњангї, динї, варзишї, таълимї, истироњатгоњњо,  толорњое,  ки  дар онњо  чорабинињои љамъиятї ва  истироњатию фароѓатї гузаронида мешаванд, толорњои фурудгоњњо, вокзалњои роњи оњан ва наќлиёти автомобилї, инчунин дар дохили  наќлиёти  љамъиятї, ба истиснои љойњои махсуси барои он људокардашуда, манъ аст.

2. Корфармо ё маъмурияти ин ташкилотњо ўњдадоранд барои кашидани тамоку љойњои махсус муайян намоянд. 

Моддаи 8. Тарѓибу ташвиќ  оид ба зарари кашидани тамоку
1. Маќомоти ваколатдори давлатї дар соњаи тандурустї, фарњанг, дин, варзиш ва маориф ўњдадоранд, тавассути воситањои ахбори омма мунтазам тарѓибу ташвиќотро оид ба зарари кашидани мањсулоти тамоку амалї намоянд.

2. Бо маќсади амалї намудани  муќаррароти Ќонуни мазкур  дар барномањои  таълимї оид ба таъсири манфии истифодаи тамоку ба саломатии инсон бояд мавзўъњои дахлдор пешбинї карда шаванд. 

Моддаи 9. Љавобгарї барои вайрон кардани Ќонуни мазкур
Шахсони воќеї ва њуќуќие, ки талаботи Ќонуни мазкурро вайрон мекунанд, тибќи ќонунгузории Љумњурии Тољикистон ба љавобгарї кашида мешаванд.

Моддаи 10. Тартиби мавриди амал ќарор додани Ќонуни мазкур
Ќонуни мазкур аз 1 январи соли 2011 мавриди амал ќарор дода шавад.

